
భక్తిరసశతకసంపుటము










		
కమలేశ కమలాక్ష కరుణతో రక్షింపు

                      వరము లియ్యవె నాకు వరద ఈశ

లక్ష్మీశ లక్ష్మీశ లలిమీఱఁగను నాత్మ

                      దలఁచి రక్షింపవే నీరజాక్ష



	 





	గీ.	
పద్మలోచన పరమాత్మ పారిజాత

స్వామి రక్షించు మిఁక నన్ను సార్వభౌమ

నిన్ను నెప్పుడు సేవింతు నీలవర్ణ...

	సీ.	
నిను గొనియాడితి నీకృప గనుగొంటి

                      నిజముగా రక్షింప నీవె యంటి

నీప్రాపు గలదని నీదులోకంబులఁ

                      గొనియాడ నేవేళఁ గోరియుంటి

బ్రహ్మంబు నీవని పలుమాఱు నిన్ను నే

                      బ్రస్తుతి సేయుదుఁ బరమపురుష

దాసుండనని యంటి దయకుఁ బాత్రుఁడ నంటి

                      నీకు నే వశుఁడను నేర్పుగంటి



	 





	గీ.	
తల్లితండ్రియు నీవని తలఁచియుంటి

నేను నీవాఁడనై యుండి నిన్ను గొల్తు

కాచి రక్షించు మిఁక నన్ను కరుణతోడ...

	సీ.	
ఆనాఁడె తెలియ యాయాసమందితి

                      నెన్నఁడు మీసేవ యెఱుఁగనైతి

ముక్తికి మొదలని మూలంబు తెలిసిన

                      నీపాదకమలంబు నెమ్మికొల్తు

